
സന്ദേശം                   

ആധുനിക ലോകത്തിന്റെ അവിഭാജ്യഘടകമായിമാറിയ 

വിവരസാങ്കേതിക വിദ്യ ഉപയോഗിചു കുട്ടിപെൻസിലുകൾ  എന്ന 

പേരിൽ ഒരു ഡിജിറ്റൽ മാഗസിൻ  നമ്മുടെ സ്കൂളിൽ LITTLE 

KITES  പ്രസിദ്ധീകരിക്കുന്നതിൽ ഞാൻ അഭിമാനിക്കുന്നു.ഡിജിറ്റൽ 

മാഗസിൻ എന്റെ എല്ലാവിധ ഭാവുകങ്ങളും നേരുന്നു 

             Lal G.P 

      (SCHOOL H.M)

 വീണ്ടും ഒരു

ഓർമ്മപ്പെടുത്തൽ         

വീട്ടിൽ നിന്നും വഴക്ക് ഉണ്ടാക്കി ആണ് അവൾ സ്കൂളിലേക്ക് ഇറങ്ങിയത്... 

ട്രെയിൻ വരാൻ സമയം ആയി ഓടി കിതച്ച് അവൾ പ്ലാറ്റുഫോമിൽഎത്തി... 

വിയർപ്പുതുള്ളികൾ അവളെ തൊട്ടുതലോടുന്നുണ്ടായിരുന്നു... 

കാലത്തിനു മുന്നിൽ തോൽക്കുന്നതുപോലെ ഇന്നും ക്ലാസ്സിൽ ഒരു കോമാളിആകണം 

ഇന്നും ട്രെയിൻ ലെറ്റ്‌ ആണ് മാഷിന്റെകൈയിൽ നിന്നും നല്ലതു കിട്ടും.... 

അവൾ അവിടെ ഒഴിഞ്ഞുകിടന്ന ഒരു ബെഞ്ചിൽ ഇരുന്നു..... 

പല ആളുകളും ഉണ്ട് അവർ എല്ലാം അവരുടെ ലോകത്ത് ആണ്... 

തികച്ചും അപരിചിതരുടെ ലോകം..

അപ്പോൾ ആണ് ഒരാൾ എന്റെ അരികിൽ എത്തിയത് "ആവശ്യകാരൻ എന്നു പരിചിതൻ ആണ് 

എല്ലോ... 

അയാൾ എന്നോട് ചോദിച്ചു ട്രെയിൻ ലേറ്റ് ആന്നോ... 

ആണ്... എന്നുള്ള എന്റെ മറുപടിക്ക് ഒരു മൂളൽ നൽകി അയാൾ അപരിചിതൻ ആയി... 

മറ്റൊരു സീറ്റിൽ അയാൾ ഇരുന്നു... 

ഞാൻ മെല്ലെ എന്റെ ലോകത് ആയി... 

ഇന്ന് വീട്ടിൽ എന്തായിരുന്നു ആരുടെ ഭാഗം നിൽക്കണം അമ്മയുടെയോ അച്ഛന്റെ യോ...

ചിന്തകളുടെ ചെപ്പ് തുറക്കും മുൻപ്പ് കുകി വിളിച്ചുകൊണ്ടു ട്രെയിൻ എത്തി... 

ഞാൻ ട്രെയിനിൽ ഒരു സിറ്റ് പിടിച്ചു.. 

അരികിൽ ആ അപരിചിതനും... 

ആദ്യം അയാൾ വലിയ മൗനത്തിൽ ആയിരുന്നു പക്ഷേ യാത്രയുടെ നീളം കൂടിയപ്പോൾ അയാൾ 

എന്നോട് സംസരിച്ചുതുടങ്ങി.. 

അങ്ങനെ ആ അപരിചിതൻ പരിചിതൻ ആയി... 

അങ്ങനെ എന്നു യാത്രകൾക്ക് ഒരു സുഹൃത്ത് ആയി... 

അയാളോട് എന്റെ പ്രശ്നങ്ങൾ പറയുമ്പോൾ എനിക്ക് ആശ്വാസം നൽകാൻ അയാൾക്ക് 

സാധിക്കുമായിരുന്നു... 

പിന്നെ പിന്നെ യാത്രയുടെ നീളം കൂടണം എന്ന് ഞാൻ ആഗ്രഹിച്ചു... 

രാത്രിയും പകലും ഫോൺകാൾആയി... 

ഞാൻ എന്നെ പൂർണമായും അയാൾക്ക് പറഞ്ഞു കൊടുത്തു... 

പക്ഷേ...ആ ദിവസം ഇന്നു എനിക്ക് ഓർമ്മഉണ്ട്... 

ഇഷ്ടംആന്നോ എന്നാ ചോദ്യത്തിന് അയാളുടെ മറുപടി.... 

ഞാൻ ഒരിക്കൽ പോലും നിന്നോട് പറഞ്ഞില്ല നിന്നെ ഇഷ്ടം ആണ് എന്ന് എല്ലാം നിന്റെ 

തെറ്റിധരണ... 

...

അപ്പോൾ വീഡിയോ കാൾ, രാത്രിയും പകലും നമ്മൾകണ്ടസ്വപ്നം... 

അതിന് നീ അല്ലെ സ്വപ്നം കണ്ടത്, 

എനിക്ക് ഇത്ഒക്കെ തമാശ... 

ഞാൻ ഒന്നും മിണ്ടിയില്ല, കാരണം ഞാൻ ആണ് എന്റെ തെറ്റുകാരി... 

നമ്മുടെ ജീവിതത്തിൽ ചില മതിലുകൾ അരുവന്നാലും തുറക്കാനുള്ളതല്ല, അതിന് അവകാശികൾ 

വരാതെ... 

എനിക്ക് പറയാൻ ഉണ്ട് നിങ്ങളോട്, 

ചില സ്നേഹപ്രകടനകങ്ങൾ വലിയകുഴികൾ ആണ്, സഹായത്തിന്റെയും, കരുണയുടെയും ആട്ടുതോൽ 

ഇട്ട ചെന്നായകൾ... തിരിച്ചറിയുക അവരെ... 

മാതാപിതാക്കളോട്... സമയം കണ്ടത്തണം കാരണം നിങ്ങൾക്ക് സമയം ഇല്ല എങ്കിൽ 

സ്നേഹംനടിക്കാൻ 100 കണക്കിന് ആളുകൾ ഇന്ന് ഉണ്ട് ഓർക്കുക.

JERRY WILSON 

                                     {IX}

LITTLE KITES

(അംഗങ്ങൾ)

UGY

മത്തായിയുടെ രേഖ !!
ഉച്ചയൂണും കഴിഞ്ഞു വരാന്തയിൽ കിടന്ന് ചെറുതായി ഒന്ന് മയങ്ങുബോഴാണ് ആ വിളി മത്തായി 

കേട്ടത് .ചേട്ടാ ..ചേട്ടാ . കണ്ണ് തുറന്ന് നോക്കിയ മത്തായിക്ക് ആദ്യം ഒന്നും മനസ്സിലായില്ല . 

പാന്റും ഷർട്ടും ടൈയും ഒക്കെ ധരിച്ച രണ്ടുപേർ വീടിനു മുന്നിൽ നിൽക്കുന്നു . മത്തായി കണ്ണ് 

തിരുമ്മി നോക്കി . പിരിവുകാരല്ല .

ആണേൽ വേഷം ഇതായിരിക്കില്ല .ത ന്നെയുമല്ല കയ്യിലോ കക്ഷത്തിലോ ഒരു ഡയറി  

കണ്ടേനെ . ഇത് പക്ഷെ രണ്ടു പേരുടെയും കയ്യിൽ വലിയ ഫയലുകളാണ് .

      ഭാഗ്യം . പിരിവുകാരല്ല . മത്തായി പിറുപിറുത്തു കൊണ്ട് വന്നവരെ നോക്കി ചോദ്യരൂപേണ 

ഒന്ന് മൂളി . ഉം ? 

      വന്നവർ കണ്ഠ കൗപീനം ഒന്ന് പിടിച്ചു നേരെയിട്ടു കൊണ്ട് വിനീത വിധേയ  ഭാവത്തിൽ 

പറഞ്ഞു . ചേട്ടാ , ഞങ്ങൾ സർക്കാരിൽ നിന്നുമാണ് . ചേട്ടന്റെ പൗരത്വ  രേഖകൾ പരിശോധിച്ച്

ഉറപ്പു വരുത്താൻ വന്നവരാണ് . ചേട്ടൻ സഹകരിക്കണം . 

    അവസാനം പറഞ്ഞ 'സഹകരണം ' എന്ന വാക്കിന്റെ ഉദ്ദേശം കൃത്യമായി 

മനസ്സിലായില്ലെങ്കിലും മത്തായി കിടന്നിടത്തു നിന്നും എണീറ്റു കൊണ്ട് പറഞ്ഞു . ആധാർ 

കാർഡ് എല്ലായിടത്തും ബന്ധിപ്പിച്ചിട്ടുണ്ട് . ഇനി ബന്ധിപ്പിക്കാൻ ട്രൗസറിന്റെ വള്ളിയെ 

ബാക്കിയുള്ളു . എങ്ങനെയെന്ന് പറഞ്ഞു തന്നാൽ അതുമാവാം .

     അതല്ല ചേട്ടാ , ചേട്ടൻ ഈ രാജ്യക്കാരനാണെന്നു തെളിയിക്കുന്ന രേഖ വേണം . പുതിയ 

നിയമമാണ് . ഒരു കണ്ഠകൗപീനക്കാരൻ മൊഴിഞ്ഞു . 

        ആധാർ , വോട്ടർ കാർഡ് , റേഷൻ കാർഡ് ഇത്രയുമേ എന്റെ കയ്യിലുള്ളൂ മക്കളെ . 

മത്തായി ഒള്ള കാര്യം പറഞ്ഞു . 

      അത് പോരാ ചേട്ടാ . ചേട്ടന്റെ അപ്പനപ്പൂപ്പന്മാരൊക്കെ ഈ രാജ്യത്ത് 

ജീവിച്ചിരുന്നവരാണെന്നുള്ളതിന്റെ തെളിവ് വേണം . അവരുടെ എന്തെങ്കിലും രേഖകൾ . 

ഇല്ലങ്കിൽ ചേട്ടൻ ഈ രാജ്യത്ത് നിന്നും പുറത്താക്കപ്പെടും .

       ങേ !! മത്തായി ഞെട്ടി . ഇവിടുന്ന് പുറത്താക്കിയാൽ   പിന്നെ എവിടെ പോകും ? 

ക്രിസ്ത്യാനി ആയതു കൊണ്ട് ആകെയുള്ള പ്രതീക്ഷ റോം ആണ് .  പക്ഷെ ഇപ്പോഴത്തെ 

സഹചര്യത്തിൽ കേരളത്തിൽ നിന്നാണെന്നു പറഞ്ഞാൽ പോപ്പ് ചാട്ടവാറിനടിച്ചു 

പുറത്താക്കുകയെ ഒള്ളു . അമ്മാതിരി പണിയല്ല ചില പാതിരിമാരും പിന്നെ ചില കുഞ്ഞാടുകളും 

കൂടി കാണിച്ചു കൂട്ടിയേക്കണത് . മത്തായി മനസ്സിൽ പ്രാകി . 

           മക്കളെ , വേറെന്തെങ്കിലും മാർഗ്ഗമുണ്ടോ ? എന്നെ കണ്ടാലറിഞ്ഞു കൂടെ ഞാൻ ഈ 

നാട്ടുകാരനാണെന്ന് . മത്തായി അവസാന അടവെടുത്തു നോക്കി .  

      ചേട്ടന്റെ അപ്പൂപ്പനോ, അല്ലങ്കിൽ അങ്ങേരുടെ അപ്പനോ ഈ രാജ്യത്ത് ജീവിച്ചിരുന്നതിന്റെ 

തെളിവിവ് വേണം വേറെ വഴിയില്ല . വന്നവർ നയം വ്യക്തമാക്കി . 

     ശരി ,എന്തെങ്കിലും കിട്ടുമോന്ന് ഞാനൊന്ന് തപ്പി നോക്കട്ടെ . മത്തായി അകത്തോട്ടു 

കേറിപ്പോയി .

         ഏതാണ്ട് അര മണിക്കൂറിനൊടുവിൽ വിയർത്തു കുളിച്ചു മത്തായി പ്രത്യക്ഷപ്പെട്ടു . 

കയ്യിലിരുന്ന, കാലങ്ങളായി മടക്കി വച്ചിരുന്നതായി തോന്നിപ്പിക്കുന്ന ഒരു ചെറിയ പഴം 

തുണികഷണം വളരെ ഭവ്യതയോടെ രണ്ടു കയ്യും കൊണ്ട് വന്നവരുടെ നേരെ നീട്ടി മത്തായി 

പറഞ്ഞു . ഇതൊന്നു നോക്കിയേ . ഇത് പറ്റിയേക്കും . 

         വന്നവരിലൊരാൾ എട്ടായി മടക്കിയ തലമുറകൾ പഴക്കമുള്ള ആ വിശിഷ്ട വസ്തു എടുത്തു 

നിവർത്തി . ഏതാണ്ട് ഒരു മീറ്ററോളം നീളവും 6 ഇഞ്ചു വീതിയുമുള്ള പഴകി നിറം മങ്ങിയ 

വെളുത്തതെന്നു തോന്നിപ്പിക്കുന്ന ആ വസ്തുവിലേക്കു കണ്ഠകൗപീനധാരികൾ അത്ഭുതത്തോടെ 

നോക്കി നിന്നു .

           അന്തം വിടണ്ട . നിങ്ങൾ ഇപ്പൊ കഴുത്തിൽ കെട്ടിയിരിക്കുന്ന പോലത്തെ ഒന്ന് പണ്ട് 

നമ്മുടെയൊക്കെ അപ്പനപ്പൂപ്പൻമാർ കെട്ടിയിരുന്നു . പക്ഷെ കെട്ടിയിരുന്ന സ്ഥലം 

വേറെയാണെന്നു മാത്രം . ഇത് എന്റെ വല്യപ്പന്റെ അപ്പൻ ഉപയോഗിച്ചിരുന്നതാ . വല്യപ്പൂപ്പൻ 

മരിച്ചപ്പോൾ വല്യമ്മൂമ്മ അദ്ദേഹത്തിന്റ ഓർമ്മക്കായി അവരുടെ പഴയ തകരപ്പെട്ടിയിലാക്കി 

സൂക്ഷിച്ചിരുന്നതാ . അത് പിന്നെ തലമുറകൾ മറിഞ്ഞു എന്റെ കയ്യിലെത്തി . മത്തായി 

വിശദീകരിച്ചു .

     പക്ഷെ ഇതെങ്ങെനെ തെളിവാകും ? വന്നവർക്കു സംശയം തീർന്നില്ല . 

      അതേ മക്കളെ , ഇന്നത്തെ കാലത്തെ ശാസ്ത്രീയ ടെസ്റ്റുകളൊക്കെ നടത്തി ഇതും 

ഞാനുമായിട്ടുള്ള ബന്ധം തെളിയിക്കാം . ഈ ഡി എൻ എ യൊ , ഈ എൻ എ യൊ അങ്ങനെ 

ഏതാണ്ടില്ലേ ?  അതന്നെ സംഭവം . 

    പിന്നെ ഈ സാധനം ഉപയോഗിച്ചിരുന്നവർ ജീവിച്ചിരുന്ന ഒരേ ഒരു രാജ്യം 

നമ്മുടെതാണെന്നു ഏതു ചരിത്രം പരിശോധിച്ചാലും തെളിയും .  ഇതിൽ കൂടുതൽ എന്ത് തെളിവാ

വേണ്ടത് ?  മത്തായി ഒരല്പം ഗമയിൽ അവരെ നോക്കി .

       

"പൗരത്വം ഉറപ്പാക്കാൻ ഇതിലും വലിയ തെളിവ് സ്വപ്നങ്ങളിൽ മാത്രം !!"

      കണ്ഠകൗപീന ധാരികൾ പരസ്പരം മന്ത്രിച്ചുകൊണ്ടു ആ അതിവിശിഷ്ട  വസ്തു പഴയതുപോലെ 

തന്നെ  എട്ടായി  മടക്കി ഫയലിൽ ഭദ്രമായി വച്ചു കൊണ്ട് മത്തായിയെ ബഹുമാനത്തോടെ ഒന്ന്

നോക്കി പതിയെ ഗേറ്റ് കടന്നു അപ്രത്യക്ഷരായി .

     മത്തായി  അയയിൽ ഉണക്കാനായി വിരിച്ചിട്ടിരുന്ന വരയും വള്ളിയുമുള്ള തന്റെ ആ ' 

സാധനം ' ഒന്ന് നിരീക്ഷിച്ചു കൊണ്ട്  അകത്തേക്ക് നോക്കി  ഉറക്കെ വിളിച്ചു പറഞ്ഞു .

    എടിയേ ,നീ ഇതിലൊരെണ്ണം എടുത്തു എട്ടായി മടക്കി  ആ ട്രങ്ക് പെട്ടിയിൽ വച്ചേരെ . 

ഭാവിയിൽ നമ്മുടെ കൊച്ചു മക്കൾക്കോ അവരുടെ മക്കൾക്കോ ഒക്കെ ആവശ്യം വന്നേക്കും .

കുട്ടിപെൻസിൽ  DIGITAL MAGAZINE

10 



      അനന്തരം തന്റെ പൂർവ്വികരുടെ ദീർഘവീക്ഷണത്തെ മനസ്സിൽ നമസ്കരിച്ചു കൊണ്ട് 

മത്തായി ഇടക്ക് വച്ച് മുറിഞ്ഞു പോയ തന്റെ ഉച്ചമയക്കത്തിലേക്കു വീണ്ടും ഊളിയിട്ടു

.മനസമാധാനത്തോടെ ..അതിലേറെ ആശ്വാസത്തോടെയും 

-----ശുഭം -------                                

ADITHYAN.S

              (IX)

 അത് തന്നെയാണ് എന്റെ മുതലാളി 

ഹോട്ടലുകളിൽ വിതരണം ചെയ്യുവാനായി സൈക്കിളിൽ മുട്ടയുമായി പോയിരുന്ന 

ഒരു തൊഴിലാളിയുടെ മുട്ടയെല്ലാം താഴെ വീണു നശിച്ചു.

ഓടിക്കൂടിയ ആൾക്കൂട്ടം പതിവ് പോലെ അവന്റെ അശ്രദ്ധയെ കുറ്റം പറയാൻ 

തുടങ്ങി. 

ഇതിനിടയിൽ അവിടെ എത്തിയ ഒരു വൃദ്ധൻ " പാവം. ഇവന്റെ മുതലാളി യോട്‌ 

ഇവൻ എന്ത് സമാധാനം പറയും. ഇതാ ഞാൻ ഒരു പത്തു രൂപ തരാം. ഇവിടെ 

കൂടിയ ഇൗ നല്ല മനുഷ്യരും അവരാൽ കഴിയുന്ന വിധം നിന്നെ സഹായിക്കും. 

മുട്ടകളുടെ വില കിട്ടിയാൽ നീ രക്ഷപെടും. " എന്ന് പറഞ്ഞു പത്തു രൂപ അവന് 

കൊടുത്തു. 

തുടർന്ന് ഓരോരുത്തരും അവന് പണം കൊടുത്ത് സഹായിച്ചു. ഏറ്റവും ഒടുവിൽ 

പണം കൊടുത്തയാൾ പറഞ്ഞു," എവിടെ നിന്നോ വന്ന ആ മനുഷ്യൻ പറഞ്ഞത് 

കൊണ്ട് നീ മുതലാളിയുടെ ശകാരം കേൾക്കാതെ രക്ഷപ്പെട്ടു."അത് തന്നെയാണ് 

എന്റെ മുതലാളി " 

ANKITH (IX)

 യാത്ര

 രണ്ട് വർഷങ്ങളുടെ ഇടവേളയ്ക്ക് ശേഷം സിദ്ധാർത്ഥ് വീണ്ടും ബൈക്ക് റൈഡിൽ 

പങ്കെടുക്കാൻ തീരുമാനിച്ചു.പ്രതീക്ഷയോടെയാണ് അയാൾ പുതുജീവിതത്തിലേക്ക് 

കാലെടുത്ത് വച്ചത്.എങ്കിലും പഴയതൊന്നും മറക്കാൻ കഴിയുന്നില്ല.

"സിദ്ധുവേട്ടാ എഴുന്നേറ്റെ..."

"എന്തിനാ ചാരു?കുറച്ച് നേരം കൂടെ കിടക്കട്ടെ"

"ഇതെന്ത് മടിയാ നിങ്ങൾക്ക്"

"നീയും കിടന്നോ.നമുക്ക് കെട്ടിപ്പിടിച്ചു കിടക്കാം"

"ഒന്ന് പതുക്കെപ്പറ അമ്മ കേൾക്കും"

"കേട്ടാലെന്താ?നീയെന്റെ ഭാര്യയല്ലേ?"

"ഈ മനുഷ്യൻ നാണം കെടുത്തുമെന്നാ തോന്നുന്നേ.ഞാൻ പോവുകയാണ്"

"അങ്ങനെയങ്ങ് പോയാലോ"ന്ന് പറഞ്ഞു സിദ്ധു അവളുടെ കൈയിൽ കയറി 

പിടിച്ചു.

"വിട് സിദ്ധുവേട്ടാ"

"ഇല്ല. എനിക്ക് നിന്നെ കെട്ടിപ്പിടിച്ചു കിടക്കണം"

"അയ്യട ചെക്കന്റെയൊരു പൂതി"

"മോളെ ചാരു..."

"ദേ അമ്മ വിളിക്കുന്നു.ഞാനങ്ങോട്ട് ചെല്ലട്ടെ"

"കുറച്ച് കഴിഞ്ഞ് പോയാൽ പോരെ"

"ഇനി ഇവിടെ നിന്നാൽ അമ്മ ഇങ്ങോട്ട് കയറി വരും"

അതും പറഞ്ഞവൾ താഴേക്കോടി.

"എന്താ മോളെ അവൻ എഴുന്നേറ്റില്ലേ?"

"ഇല്ലമ്മേ.കുറച്ച് കഴിയട്ടെന്ന് പറഞ്ഞു."

"അവനെയെഴുന്നേല്പിക്കാൻ എനിക്കറിയാം"

കൈയിൽ കിട്ടിയ പാത്രത്തിൽ നിറയെ വെള്ളാവുമായി ദേവകി സിദ്ധാർത്ഥിന്റെ മുറി

ലക്ഷ്യമാക്കി നടന്നു.എന്താ അവർ ചെയ്യുന്നതെന്നറിയാതെ ചാരു പിറകെ 

ചെന്നു.മുറിലെത്തിയതും മൂടി പുതച്ചു കിടക്കുന്ന

സിദ്ധുവിന്റെ ദേഹത്ത് വെള്ളമൊഴിച്ചു.ഇതുകണ്ട് ചാരുവിന് ചിരി വന്നെങ്കിലും 

കലിപ്പിലുള്ള അമ്മയെയും സിദ്ധുവിനെയും കണ്ടപ്പോൾ അടക്കി വച്ചു.

"അമ്മയെന്ത് പണിയാ കാണിച്ചത്?"

"നേരമിത്രയുമായിട്ടും കിടന്നുറങ്ങുന്ന നിന്നെ പിന്നെയെന്ത് വേണമെടാ"

ഉത്തരം മുട്ടിയ സിദ്ധു മെല്ലെ എഴുന്നേൽക്കാൻ തുടങ്ങി.'അമ്മ പോയതും ചാരു 

പൊട്ടിച്ചിരിക്കാൻ തുടങ്ങി.

"ചിരിച്ചോടീ ചിരിച്ചോ"

പെട്ടെന്നവൾ ചിരി നിർത്തി.

ഇല്ലെങ്കിൽ തലേന്ന് രാത്രി കുടിക്കാൻ കൊണ്ടുവച്ച വെള്ളമെടുത്ത് അവളുടെ തല 

വഴിയൊഴിക്കും.

"എന്റെ സിദ്ധുവേട്ടാ എങ്ങനെ ചിരിക്കാതിരിക്കും.വീണ്ടും കിടന്നപ്പോഴേ ഞാൻ 

പറഞ്ഞതല്ലേ എഴുന്നേൽക്കാൻ.പെട്ടെന്ന് എഴുന്നേക്കാൻ നോക്ക്.ഇല്ലെങ്കിൽ 'അമ്മ

വേറെന്തെങ്കിലും ചെയ്യും"

അതോർത്തപ്പോൾ തന്നെ എഴുന്നേറ്റു.ചായയൊക്കെ കുടിച്ച് പുറത്തേക്ക് പോയി 

സിദ്ധു.

പോയി വരുമ്പോൾ മുഖത്തൊരു ചിരി കണ്ടു.

"എന്താടാ ഇത്ര ചിരി"

"ഒന്നുല്ലമ്മേ"

"ഒന്നുമില്ലെന്ന് പറഞ്ഞൊഴിയേണ്ട.നിന്നെ പെറ്റു വളർത്തിയ അമ്മയാ ഞാൻ.ആ 

നീയെന്റെ മുഖത്തുനോക്കിയെന്തോ ഒളിക്കാൻ ശ്രമിക്കുന്നുണ്ടെന്ന് ആരും 

പറയാതെയെനിക്കറിയാം."

"അത് പിന്നെ നമ്മളൊന്ന് കറങ്ങാൻ പോയാലോന്ന് വിചാരിക്കുന്നു"

"അതെന്താണ് ഒളിക്കാൻ?പോയിട്ട് വാ"

"അടുത്തൊന്നും അല്ല. ദൂരെയാണ്."

"എവിടെ?"

"ഊട്ടി"

"എപ്പോഴാണ് പോകുന്നത്"

"അത് തീരുമാനിച്ചില്ല"

"അവളോട് പറഞ്ഞോ"

"ഇല്ല.പിന്നെ..."

"എന്താടാ"

ബുള്ളറ്റിൽ ആണ് പോകാൻ ഉദ്ദേശിക്കുന്നത്"

"ഉം ശരി.സൂക്ഷിച്ചും കണ്ടും പോകണം .എനിക്കത്രെ പറയാനുള്ളു"

സ്വർഗം കീഴടക്കിയ പോലെ തോന്നി അവന്. പ്രതീക്ഷിക്കുന്നില്ല അമ്മ 

സമ്മതിക്കുമെന്ന്.

"അവളോട് പറ. സന്തോഷാവട്ടെ.എവിടെയും പോകാറില്ലല്ലോ"

രാത്രി ചാരുവിനോട് പറഞ്ഞു.അറിഞ്ഞപ്പോൾ മുതൽ ത്രില്ലിലാണ് കക്ഷി.ഒത്തിരി 

നാളായി ആഗ്രഹിക്കുന്നതാണ് അവർ രണ്ടുപേരും കൂടി ബുള്ളറ്റിൽ ഒരു ദൂരെയാത്ര .

"എന്നാ നമ്മൾ പോകുന്നത്?"

"മറ്റന്നാൾ"

"എത്രമണിക്ക്?"

"4.30"

"അമ്മയോട് പറഞ്ഞോ"

"സൂചിപ്പിച്ചിരുന്നു.ദിവസം പറഞ്ഞില്ല."

 "പറയേണ്ടേ"

"ഉം"

പിറ്റേന്ന് അമ്മയെ വിവരങ്ങൾ ധരിപ്പിച്ചു.

യാത്രയ്ക്കുള്ള ഒരുക്കങ്ങളെല്ലാം ചെയ്തു.

"കിടക്കാം"

"ഇന്ന് രാത്രിയുറങ്ങണോ"

"പൊന്ന് മോൻ പുതച്ച് സുഖമായി ഉറങ്ങിക്കോളൂ.ഇല്ലെങ്കിൽ നാളെ കാലത്ത് 

എഴുന്നേക്കാൻ പറ്റില്ലെനിക്ക്"

3.30 അലാറം വച്ചവർ കിടന്നു.

കൃത്യസമയത്ത് തന്നെയവർ യാത്ര പുറപ്പെട്ടു.റോഡിൽ 

വാഹനങ്ങളൊന്നുമില്ലാത്തതിനാൽ വളരെ വേഗത്തിലായിരുന്നു സിദ്ധാർത്ഥ് 

ഡ്രൈവ് ചെയ്തത്.

"ഒന്ന് പതുക്കെ പൊയ്ക്കൂടെ സിദ്ധുവേട്ടാ"

"അവിടെ അടങ്ങിയിരിക്കെടി.ഞാനൊരു റൈഡറാണെന്ന കാര്യം നീ മറന്നോ?"

"മറന്നിട്ടൊന്നുമല്ല.എന്നാലും മെല്ലെ പോയാൽ പോരെ.?"

"ഈ പെണ്ണിനെ കൊണ്ട്..."

"ഊട്ടി അവിടെ തന്നെ ഉണ്ടാകും"

"എന്നാലും വേഗത്തിൽ പോകുന്നതിന്റെ ത്രില്ല് വേറെ തന്നെയാണ്."

"എന്തൊക്കെയായാലും എനിക്ക് പേടിയാ. ഏട്ടന്റെ കൂടെ ജീവിച്ചു 

കൊതിതീർന്നിട്ടില്ല."

അത് കേട്ടതും ദേഷ്യം വന്ന സിദ്ധു അവളെ തിരിഞ്ഞു രൂക്ഷമായി നോക്കി.എതിരെ 

വന്ന ലോറിയുടെ കനത്ത വെളിച്ചത്തിൽ സിദ്ധുവിന്റെ കാഴ്ച മങ്ങി.പെട്ടെന്ന് 

നിയന്ത്രണം വിട്ട ബൈക്ക് തൊട്ടടുത്ത ഇലക്ട്രിക് പോസ്റ്റിൽ ഇടിച്ച് രണ്ടു പേരും 

തെറിച്ചു വീണു.ലോറി നിർത്താതെ പോയി.

ആ സമയം മഴ പെയ്യാൻ തുടങ്ങിരുന്നു.

"ചാരു......"

ആ നിലവിളി പതിയെ മഴയിൽ അലിഞ്ഞില്ലാതായി.മെല്ലെ കണ്ണുകൾ 

അടഞ്ഞു.ബോധം മറയും മുൻപ് അയാൾ കണ്ടത് രക്തത്തിൽ കുളിച്ചു 

കിടക്കുന്നവളെയാണ്.ആരൊക്കെയോ ചേർന്നവരെ ആശുപത്രിയിൽ 

എത്തിക്കുമ്പോഴേക്കും ചാരു ഈ ലോകം വിട്ട് പോയിരുന്നു.

മാസങ്ങൾ നീണ്ട ചികിത്സ തന്നെ വേണ്ടി വന്നു സിദ്ധു സുഖം പ്രാപിക്കാൻ. പക്ഷെ  

ചുറുചുറുക്കുള്ള ആ പഴയ സിദ്ധുവിനെ പിന്നെയാരും കണ്ടില്ല.അയാളുടെ ഉള്ള് 

നീറുകയാണ് സ്വന്തം കൈകൾ കൊണ്ട് പറ്റിയ അബദ്ധത്തെയോർത്.

ഒരിക്കൽ പോലും വിശ്വസിക്കാൻ തയാറായിട്ടില്ല ചാരു  അവനെ വിട്ടു 

പോയെന്ന്.അത് തിരുത്താനാരും തുനിഞ്ഞില്ല.

"എന്താടാ ഓർക്കുന്നേ?"

കുട്ടിപെൻസിൽ  DIGITAL MAGAZINE

18 



ശ്രീരാജിന്റെവിളിഅയാളെഓര്മകളില്നിന്നുണർത്തി.

"ഏയ് ഒന്നൂല്ലേടാ"

ഉം all the best"

Thanks.എനിക്കീ മത്സരം ജയിക്കാൻ പറ്റുമോ?"

അതെന്താ അങ്ങനൊരു ചോദ്യം?നീ തന്നെ ജയിക്കും"

ആ വാക്കുകൾ അയാൾക്ക് ആത്മവിശ്വാസം പകർന്നു.മത്സരം തുടങ്ങിക്കൊണ്ടുള്ള 

അറിയിപ്പ് വന്നു.പ്രോത്സാഹനങ്ങളുമായി കൂട്ടുകാരും ഉണ്ടായിരുന്നു.

അവസാനറൗണ്ടും വിജയകരമായി പൂർത്തിയാക്കി ട്രോഫിയിൽ മുത്തമിടുമ്പോൾ 

കൂട്ടുകാർ എടുത്തുയർത്തി.

അതിനേക്കാളേറെ അവൻ സ്നേഹിച്ച ചാരു അവിടെയെവിടെയോ ഉണ്ടെന്ന് 

തോന്നി.മനസ്സുകൊണ്ടവളോട് പറഞ്ഞു

"ചാരു....ഈ വിജയം നിനക്കായ് മാത്രം.     ADERSH .B

                                                                      (IX)

ആനയ്‌ക്കൊത്തിരി

ആനയ്‌ക്കൊത്തിരി വയറുണ്ടേ
നീളൻ തുമ്പിക്കൈയ്യുണ്ടേ
തുമ്പ പൂവിൻ നിറമുള്ള
കൂർത്ത കൊമ്പുകൾ രണ്ടുണ്ടേ.
പുറകുവശത്തൊരു വാലുണ്ടേ
വീശി നടക്കാൻ ചെവിയുണ്ടേ
അടിവച്ചങ്ങനെ ഗമയിൽ പോകാൻ
തടിച്ച കാലുകൾ നാലുണ്ടേ.
കറു കറുത്തോരു നിറമാണേലും
വെളുവെളുത്തോരു മനസ്സുുണ്ടേ....

ASHWARYA.S

(IX)

നാളേയ്ക്കു വേണ്ടി

ഒരു തൈ നടാം നമുക്കമ്മയ്ക്കു വേണ്ടി
ഒരു തൈ നടാം കൊച്ചുമക്കൾക്കു വേണ്ടി
ഒരു തൈ നടാം നൂറു കിളികൾക്കു വേണ്ടി
ഒരു തൈ നടാം നല്ല നാളേയ്ക്കു വേണ്ടി
ഇത് പ്രാണവായുവിനായി നടുന്നു
ഇതു മഴയ്ക്കായി തൊഴുതു നടുന്നു
അഴകിനായ് തണലിനായ് തേൻ പഴങ്ങൾക്കായ്
ഒരു നൂറു തൈകൾ നിറഞ്ഞു നടുന്നു

RAHUL

(IX)    

            ICE AND FIRE

Some say the world will end in fire,

Some say in ice.

From what I’ve tasted of desire

I hold with those who favor fire.

But if it had to perish twice,

I think I know enough of hate

To say that for destruction ice

Is also great

And would suffice. 

AROMAL

(IX)

   പുതുമഴ   
                                                                        
പൊന്നുകൊണ്ടു പോളചാർത്തി-

തെയ് തെയ് തക തെയ് തെയ് തോം

വെള്ളി കൊണ്ട് മണി കെട്ടി-

തിത്തിത്താ തിത്തെയ് തെയ്

പരുന്തുപോൽ ചുണ്ടൻ വള്ളം പറന്നു പോയി!

ഓ..... തിത്തിത്താരാ തിത്തിത്തെയ്

തിത്തെയ് തക തെയ് തെയ് തോം

പമ്പയാറ്റിൽ ഒഴുക്കേറി-

തെയ് തെയ് തക തെയ് തെയ് തോം

പനയോളം വെള്ളം പൊങ്ങി -

തിത്തിത്താ തിത്തെയ് തെയ്

അതിൻമീതേ ഓടി വള്ളം തുഴഞ്ഞു കേറി

ഓ..... തിത്തിത്താരാ തിത്തിത്തെയ്

തിത്തെയ് തക തെയ് തെയ് തോം

ALEENA

IX

Sing,Little Birdie
Sing, little birdie, sing

On topmost branches high!

And when thou spreadst thy airy wing,

Let not the sweet notes die.

But longer,louder be

Until the echoes ring

That hide away where none may see

But only hear them sing.

Methinks that I could stay

Forever with thee here

And list thy strain the livelong day,

Forgetting sorrow's tear.

ANJANA

(IX)

ഞങ്ങളുടെ സ്വന്തം വിദ്യാലയം

ഞങ്ങളുടെ  സ്വപ്നം 

പ്രതിഭകളെ ആദരിക്കൽ

INDAPENDENCE

DAY

ശിശു ദിനം 

ഭരണഘടന പ്രസിദ്ധീകരണം 

